
МИНИСТЕРСТВО ЗА ТРУД И СОЦИЈАЛНА ПОЛИТИКА

Врз основа на член 195 став (10) од Законот за заштита на децата („Службен весник на 
Република Македонија” бр. 23/13, 12/14, 44/14, 144/14, 10/15, 25/15, 150/15, 192/15 и 
27/16), министерот за труд и социјална политика донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ФОРМАТА, СОДРЖИНАТА И НАЧИНОТ НА ВОДЕЊЕ НА ПЕДАГОШКАТА 
ДОКУМЕНТАЦИЈА И ЕВИДЕНЦИЈА ВО ДЕТСКА ГРАДИНКА И ЦЕНТАР ЗА 

РАН ДЕТСКИ РАЗВОЈ

Член 1
Во Правилникот за формата, содржината и начинот на водење на педагошката 

документација и евиденција во детска градинка и центар за ран детски развој („Службен 
весник на Република Македонија” бр. 87/13, 154/13, 127/14 и 146/15), во членот 7 ставот 
(1) се менува и гласи:

„(1) Досието на детето во детската градинка/центарот за ран детски развој се води на 
Oбразец  бр. 5 во форма на голема бела картонска папка  со димензии  22,5 см х 34,5 см,  
која на корицата на лист со А4 формат содржи наслов „ДОСИЕ НА ДЕТЕТО”, под него 
„(Развојно портфолио)“ и податоци за: име и презиме на детето, датум и место на раѓање, 
националност, државјанство, адреса на живеење, број од главната книга, име на детска 
градинка/центар за ран детски развој, место и општина. Досието на детето содржи: 

- „Пријава за упис во детска установа“, што ja пополнува еден од 
родителите/старателите на детето при запишување во детската градинка/центар за ран 
детски развој, која содржи: општи податоци за детето, напомена, име и презиме и потпис 
од родителот/старателот на детето, 

- „Податоци за здравствена состојба на детето“ што ги пополнува матичниот лекар на 
детето, кои содржат: име, презиме, датум и место на раѓање на детето и општи податоци 
за неговата здравствената состојба, име, презиме, потпис и факсимил на матичниот лекар, 
податоци за контакт и датум на пополнување, 

-„Здравствен и социјален профил“,што го пополнува негувателот/воспитувачот на 
детето, кој содржи: податоци за име и презиме на детето, здравствениот профил на детето, 
социјалниот статус на  мајката и таткото и податоци за негувателот/воспитувачот, 

-  „ Здравствена состојба во текот на престојот во градинката/центарот за ран детски 
развој, која содржи податоци за: име и презиме на детето, датум на системски преглед; 
систематски прегледи и наод  од систематски преглед; стоматолошки систематски 
прегледи и наод од систематски преглед и останати податоци од интерес за здравјето на 
детето;

- „Инструмент за процена на степенот на достигање на стандардите за 2-3 години“, што 
го пополнува воспитувачот, кој содржи: општи податоци за детето, датум на 
пополнување, податоци  за здравје и моторен развој, социо-емоционален развој, јазик, 
комуникација и развој на писменост, когнитивен развој и стекнување општи знаења и 
пристап кон учење;

- „Инструмент за процена на степенот на достигање на стандардите за 3-4 години“, што 
го пополнува воспитувачот, кој содржи податоци за: име, презиме и возраст на детето, 
датум на пополнување, податоци  за здравје и моторен развој, социо-емоционален развој, 
јазик, комуникација и развој на писменост, когнитивен развој и стекнување општи знаења 
и  пристап кон учење ;

- „Инструмент за процена на степенот на достигање на стандардите за 4-6 години“, што 
го пополнува воспитувачот, кој содржи податоци за: име, презиме и возраст на детето, 
датум на пополнување, податоци  за здравје и моторен развој, социо-емоционален развој, 
јазик, комуникација и развој на писменост, когнитивен развој и стекнување општи знаења 
и пристап кон учење; 

- „Постигање и напредување на детето  со Анегдотска белешка“, што го пополнува 
воспитувачот, со податоци за име и презиме на детето, податоци  по година за здравје и 
моторен развој, социо-емоционален развој, пристап кон учење, јазик, комуникација и 
развој на писменост, когнитивен развој и стекнување на општи знаења и сумарен опис на 
значајни постигнувања на детето според стандардите за рано учење и развој и Анегдотска 
белешка;

- „Извештај  за настанат инцидент“, кој содржи податоци за: детето, настанот, 
негувателите/воспитувачот; табеларен преглед со податоци за опис на инцидентот; 
табеларен преглед за коментар на родителот, дадени со потпис и датум за соодветни 
потврдувања  од негувател/воспитувач и од родител;

- „Извештај за појава на болест“,   кој содржи податоци за: детето, време кога е 
известен родителот, време кога детето е земено од страна на родителот, податоци за  
нагувател/воспитувач, опис на симптомите, табела со обележја за пополнување од 
матичен лекар, дадени со потпис и датум, соодветни потврдувања  од 
негувател/воспитувач и директор и од родител и

- „Извештај за однесување на детето“,  кој содржи податоци за: детето, време на 
известување/доаѓање на родителот, податоци за негувателот/воспитувачот, опис на 
однесувањето, заеднички план за корегирање на однесувањето, дадени со потпис и датум 
и соодветни потврдувања од негувател/воспитувач, директор и од родител.“   

По ставот (1) се додава нов став (2), кој гласи:
„(2) Образецот од ставот (1) од овој член  се печати  на хартија во бела боја со  А-4 

формат кој е даден во прилог и е составен дел на овој правилник.“
Ставот (2) станува став ( 3).

Член 2
Образецот  бр. 5 е даден во прилог и е составен дел на овој правилник.

Член 3
Овој правилник влегува во сила наредниот ден од денот на објавувањето во ,,Службен 

весник на Република Македонија“.

Бр. 11 – 5906/1 Министер
17 август  2016 година за труд и социјална политика,

Скопје  Диме Спасов, с.р.

